
ПРЕД ана и КајаФа
Исуса го туркале преку потокот 

кедрон, покрај бавчите и маслиновите гра-
дини и низ стивнатите улици на сонливиот 
град. Полноќ  поминала и повиците на буч-
ната светина што го следела се разнесувале 
низ ноќ ниот мир. Спасителот бил врзан и 
добро чуван и секое движење му нанесу-

вало болка. Оние 
што го фатиле со не-
тр пение и бргу се 
упатиле со него кон 
дворот на бившиот 
првосвештеник Ана.

Ана бил глава на семејството што вршело 
свештеничка служба, а народот, почитувајќ и 
ја неговата старост, го препоз навал како пр-
восвештеник. Барале негов совет и го при-
фаќ але како Божји глас. Тој прв морал да го 
види Исуса како заро бе ник на свештенич-
ката моќ . Морал да биде присутен при испи-
тувањето на затвореникот, плашејќ и се дека 
помалку искус ниот кајафа нема да ја по-
стигне целта врз која работеле. Во оваа при-
года по секоја цена Христа треба да го осу-
дат и затоа е неопходно неговото лукавство, 
неговата снаодливост и остро умност.

На Христа званично требало да му биде 
судено пред Си недрионот, но пред Ана бил 
подложен на претходно испи тување. Спо-
ред римскиот закон, Синедрионот не можел 

да изрече смртна пресуда. Тие можеле само 
да го испитаат затво реникот и да донесат 
пресуда што ја прогласувале за полно важна 
римските власти. Затоа било потребно про-
тив Христа да се подигнат обвинувања што 
Римјаните ги сметале за нај тешки. Исто така 
требало да се пронајде обвинување што ќ е 

го прогласи виновен во очите на 
Евреите. Меѓ у свеш тениците и 
по главарите имало доста такви 
кои биле уверени во исправ носта 
на Христовото учење и само 
стравот да не бидат исклу чени од 
синагогата ги спречувал да го 
признаат…

Спасителот својот начин на ра-
бота го ставил наспроти методите 
на своите тужители. Со месеци го 
гонеле, насто јувајќ и да го фатат 
во стапица и да го доведат пред 
таен суд, на кој со лажно сведо-
чење би можеле да го постигнат 
она што не било можно да го по-

стигнат со чесни средства. Сега ги оства    ру-
вале своите намери. Полноќ ното апсење, 
исмевање то и навредите од страна на све-
тината пред да биде осуден, па дури и обви-
нувањата, биле нивни начин на работа а не 
негов. Нивното дело претставувало кршење 
на законот. Според нив ни те прописи, со се-
кој човек требало да се постапува како со 
невин сè додека не се докаже оти е виновен. 
Свештениците биле осудени со сопствените 
прописи.

Обраќ ајќ и му се на својот иследник, Исус 
рекол: „Зошто ме испрашуваш мене?“ 
Зар свештениците и поглаварите не пра-
ќ а ле шпиони да го следат неговото дви-
жење и да извес туваат за секој негов збор? 
Зар овие не биле присутни на секој наро-
ден собир и зар на свештениците не им до-
несувале извеш таи за сите негови зборови 
и дела? „Прашај ги оние кои слушаа што им 
зборував“, одговорил Исус. „Тие знаат што 
им зборував.“...

Поради страв од народот 
кој би можел да застане во 
одбрана на саканиот учител, 
Исуса го уапсиле ноќе



3

ПРЕД ана и КајаФа
Знаел дека само за миг, само со еден бле-

сок на својата божес   твена сила, можел да ги 
положи своите свирепи мачи тели во прав. 
Истрагата тоа му го правела уште потешко.

За Исус морало да се пронајде обвину-
вање, но до сега не пронашле ништо. Ана 
наредил Исус да се одведе кај кајафа. кајафа 
им припаѓ ал на садукеите, од кои некои 
биле најлути Исусови непријатели. Самиот 
тој, иако со слаб карактер, бил исто така сви-
реп, бездушен и безобѕирен како и Ана. Тој 
не ма да бира средства да 
го уништи Исуса. Сега ве ќ е 
било рано утро и мош  не 
мрачно; со светлина на 
факли и светилки воору-
жената толпа со својот За-
робеник се движела кон 
дво рот на поглаварот 
свеш   тенички. Овде, до-
дека се собирале чле но-
ви те на Синедрионот, Ана 
и ка ја  фа повторно го ис пи-
ту ва ле Исуса, но без успех.

кајафа во Исуса видел 
свој соперник. 
Подготвеноста 
на на    родот да го 
слуша Спасите-
лот и видливата 
готовност да ги 
при    фати него -
вите учења, пре  -
дизвикале горка 
завист кај погла-
варот свеш  те-
нички. Но, додека 
го набљудувал Затворе никот, Кајафа му 
се восхитувал на неговото благородно и 
достоинствено држење. Го проникнало ос-
ведочување дека овој човек навистина бил 
сличен на Бога. Следниот миг со презир ја 
отфрлил таа мисла. Со подбивен и горделив 
глас барал од Исуса веднаш пред нив да 

стори некое од своите силни чуда. Меѓ утоа, 
неговите зборови како да не допирале до 
ушите на Спасителот. Присутните го споре-
дувале возбуденото и злобно држење на 
Ана и кајафа со благото и достоинствено 
Ису сово однесување. Дури и во мислите на 
ова закоравено мнош тво воскреснало пра-
шањето: Зар овој човек со божес твена по-
јава ќ е биде осуден како злосторник?...

Навредувајќ и го Божјиот Син со срамни 
изрази, свеш тени ците и поглаварите забо-

равиле на достоинството на својот позив. Му 
се подбивале на неговото потекло. Изјавиле 
дека тоа што себеси лажно се прогласува за 
Месија заслужува нај  срамна смрт. Во срам-
ното малтретирање на Спасителот се здру-
жиле најнеобузданите луѓ е. Мачителите му 
префрлиле преку глава стара облека и го 
уди   рале по лицето велејќ и: „Про  речи ни 
Христе кој те удри?“ кога му ја симнале обле-
ката, еден безочник го плукнал в лице.

Заслепени од омраза и завист, свештениците 
го осудиле Оној кој бил исполнување на сите 
нивни обреди и симболи.

во сУДниЦата на ПиЛат
Христос стоел врзан како затвореник 

во судската сала на римскиот намесник, Пи-
лат. Бил опкружен со стража, а суд   ска та сала 

бргу се полнела со набљудувачи. Надвор, 
веднаш до влезот, се наоѓ але судиите од Си-
недрионот, свештениците, погла варите, ста-
решините и џганот.

Пилат ги погледнал луѓ ето што го това-
реле Исуса и тогаш неговиот испитувачки 
поглед запрел на Исуса. Имал работа со раз-
лични злосторници, но никогаш пред него 
не е изведен човек што носел обележје на 
таква доброта и благо родност. На неговото 
лице немало ниту трага од вина, никаков из-
раз на страв, никаква дрскост или пакост. 
Видел човек со благо и достоинствено др-
жење, чиешто лице не носело обе лежје на 
злосторник, туку небесно обележје.

кој е овој човек и зошто сте го довеле?, 
прашал. какво обви нување изнесувате про-
тив него? Евреите биле збунети. Зна-
ејќ и дека не можат да ги докажат своите об-
винувања про тив Христа, не сакале јавно 
сослушување. Одговориле дека Тој е измам-
ник наречен Исус од Назарет.

Свештениците сметале дека со помош на 
слабиот и колеб лив Пилат без никакви теш-

котии ќ е можат да ги спро ведат своите на-
мери. Пред ова тој набрзина потпишувал 
смрт ни пресуди осудувајќ и луѓ е за кои зна-

еле дека не заслужуваат 
смрт. Според не   говата 
процена, животот на за-
твореникот малку вре-
дел; неговата невиност 
или ви на немале некое 
по себ  но значење. Свеш-
тениците се надевале де-
ка Пилат без сослу шу ва-
 ње ќ е му пресуди на Ис-
уса смртна казна. Тоа го 
бара ле како израз на на-
клоност за нив ниот голем 
народен празник.

Меѓ утоа, кај овој за-
твореник постоело неш-
 то што го задр жувало Пи-
лата да поста  пи така. Не 

се осмелувал да го стори тоа. Проникнал 
во намерите на свештениците. Си спом нал 
како Исус неодамна го подигнал Лазара од 
мртвите, човек кој бил мртов четири дена, 
па решил, пред да потпише смртна пресуда, 
да дознае кои се обвинувањата против него 
и дали тие можат да се докажат.

Сега свештениците сметале дека треба 
да прикажат нешто што, според нивно ми-
слење, Христос тре ба ло да изнесе, а што 
ним би им одговарало. Во својата без -
обѕирност повикале на помош лажни 
сведоци кои „почнаа да го обвинуваат ве-
лејќ и: ’Го најдовме Овој како го заведува на-
шиот народ и забранува да се дава данок на 
цезарот, а за себе вели дека е Христос, цар.’“ 
Три обвинувања и секое од нив без основа. 
Свеш тениците го знаеле тоа, но биле готови 
да се послужат со криво клетство само да ја 
постигнат својата цел.

Стоејќ и зад Пилата, видливо за сите во 
судницата, Хрис тос ги чул навредите, но на 
сите лажни обвиненија не одгово рил ниту 
еден збор...

„Дојде при Своите, но 
Неговите не Го примија“ 

(Јован 1,11)

во сУДниЦата на ПиЛат
Надевајќ и се дека од него ќ е ја дознае 

вистината и ќ е ја избегне бркотијата на тол-
пата, Пилат Исуса го повел на страна и го 
прашал: „Ти ли си Цар на Евреите?“

Исус не одговорил директно на ова пра-
шање. Знаел дека Светиот Дух се бори со 
Пилата, па му дал можност да го изра зи 
сво ето уверување. „Го зборуваш тоа сам 
од себе или други ти кажаа за мене?“ пра-
шал. Тоа значи, дали ова пра шање на Пи-
лата го поттикнале обвинувањата на свеш-
тениците или жел бата да прими светлина 
од Христа. Пилат го разбрал Хрис товото 
навестува ње, но во неговото срце се 
појавила гор дост. Не сакал да го признае 
осведочувањето што го опто ва рувало. „Јас 
Евреин ли сум?“ рекол. „Твојот народ и прво-
свеш тениците те предадоа во мои раце. Што 
си сторил?“

Златната прилика за Пилата поминала. 
Па сепак, Исус не го оставил без уште по-
голема светлина. Иако не одговорил ди-
ректно на прашањето на Пи-
лата, јасно ја изнел својата 
задача. Отворено му рекол 
на Пилата дека Тој не сака зе-
мен престол. „Ако моето цар-
ство беше од овој свет, моите 
приврзаници ќ е се бореа да 
не им бидам предаден на Ев-
реите, но моето царство не 
е тукашно. Пилат на тоа му 
рече: ’Значи, цар си?’ Исус од-
говори: ’Ти велиш дека сум 
цар. Јас се родив за тоа и за 
тоа дојдов на светот, за да 
сведочам за вистината. Секој 
кој е од вистината, го слуша 
мојот глас.’“

Пилат сакал да ја дознае 
вистината. Во неговиот ум 
владе ела бркотија. Жедно 
ги прифатил зборовите на 
Спаси телот и неговото срце 
било поттикнато со голема 

желба да сознае што е вистина и како може 
да ја долови. „Што е вис ти на?“ пра  шал, но не 
го почекал одговорот. Гневните гла сови што 
се чуле однадвор 
го потсетиле на 
обврските во тој 
час, зашто свеш-
тениците бучно 
барале брзо дејс -
тву ва ње. Изле гу-
вајќ и пред Евре-
ите, решително 
објавил: „Јас не 
наоѓ ам никак ва ви  на во него“... „Затоа ќ е 
го казнам“, рекол Пилат, „а потоа ќ е го ос-
лободам.“

Овде Пилат ја покажал својата слабост. 
Изјавил дека Исус е невин, но сепак бил го-
тов да го изнатепа за да ги сми  ри негови  те 
тужители. Бил готов да ја жртвува правдата 
и начелото за да се спогоди со џганот.

Пилат пребледел... Бил збунет со свои те 
против речни чувс тва. Во 
неговата нерешителност 
свештениците и поглава-
рите уште повеќ е го распа-
лувале народот. Пилат бил 
присилен да дејствува. Сега 
се сетил за еден обичај што 
би можел да послужи Хрис-
тос да биде ослободен. Бил 
обичај на овој праз ник да се 
ослободи еден затвореник 
што ќ е го избере народот. 
Овој обичај имал незнабо-
жечко потекло; во него не-
мало ниту трошка правед-
ност, но Евреите многу го це-
неле... сврту вајќ и се кон мно-
штвото, мошне сериозно ре-
кол: „Кого сакате да ви 
го пуштам? Варава или 
Ису са, наречен Христос?“

Одговорот на џганот од-
ек   нал како рикање на ди ви 

Пилат добил 
предупредување од 
жена си: „Не прави 
Му ништо на Тој 
Праведник...“

ѕве рови: „Пушти ни го 
Варава!“ Извикот „Ва-
рава! Варава!“ ста  ну-
вал сè погласен. Мис-
лејќ и дека народот не 
го разбрал него вото 
прашање, Пилат пра-
шал: „Сакате ли да ви 
го осло бодам царот 
на Евреите?“ Меѓ у-
тоа, тие повторно 
по    викале: „Зе   ми го овој, а пушти ни го Ва-
рава!“ „А што да сторам тогаш со Исуса на-
речен Христос?“ прашал Пилат. Повторно 
разбра нетото мноштво почнало да завива 
слично на лоши духови. Среде мноштвото 
се наоѓ але вистински демони прес торени 
во луѓ е, и што можело да се очекува дру  го 
освен одго во рот: „Да се распне!“

Пилат бил вознемирен. И не помислувал 
дека ќ е дојде до ова. Се повлекол пред из-
рачувањето на овој невин Човек и го пре-

дал на најсрамна и нај
свирепа смрт што мо-

же да се досуди. 

кога завивањето 
прес танало, се свр-
тил кон народот и 
рекол: „какво зло 
сторил?“ Но случа-
јот отишол пре-
мно гу далеку за да 
се уважат доказите. 
Она што го сакале 
не би ло доказ за 
Христовата неви-

ност, туку негова осуда.
Исуса, премален од умор и покриен со 

рани, јавно го кам   шикувале. „Војниците го 
одведоа во дворот, односно во пре торијата 
и повикаа цела чета. Му облекоа пурпурна 
намет   ка, сплетоа и му ставија венец од 
трње, и почнаа да го поздра вуваат: ’Биди 
поздравен, цару еврејски!’... Го плукаа и, 
паѓ ај ќ и на колена, му метанисуваа.“ Повре-
мено некоја лоша рака би ја грабнала трс-
ката што му била ставена во рака и го уди-
рала со неа по трнливата круна, забодувајќ и 
ги на тој начин трњето во неговите слепо-
очници, додека низ неговото лице и брада 
се слевале капки крв.

Чудете се, небеса, вџаши се земјо! Гле-
дајте го мачителот и Мачениот! 

Разбеснетиот џган го опколил Спаси-
телот на светот. Подбивањето и исме-

вањето се мешаат со непристојни 
пцости и хули. Неосет-

ливиот џган му 
се потсмева 
на неговото 
скром но по-
текло и на 
не говиот ед-
ноставен жи-

вот. Му се под  -
би ваат на него-

вото тврдење дека е 
Божји Син, а од уста до уста 

преминуваат простачки шеги и 
навредливи подбивања.

6

„Го измачуваа, а Тој 
оставаше, и не ја отвори 
Својата уста.“ (Исаија 53,7)

Тука стоел Божјиот Син, носејќ и подбивна 
облека и трнов венец. Соблечен до појас, 
неговите плеќ и биле покриени со страшни 
модрици од кои постојано течела крв. На 
окрваве ното лице се видела премаленост и 
болка. Неговиот изглед никогаш не бил по-
убав одошто тогаш. Лицето на Спасителот 
не било изменето пред неговите неприја-
тели. Со секоја црта изра зувал благо спо
којство и најнежна сомилост кон сво-
ите сурови непријатели. Во неговото одне-
сување немало кука вичка слабост, туку сила 
и достоинство на 
дол   го трпение. За  т -
во ре никот крај него 
бил сушта спротив-
ност. Секоја црта на 
лицето на Варава од-
давала закоравен 
раз   бојник каков што 
навистина и бил.

да те ослободам и дека имам власт да те 
распнам?“

Исус одговорил: „Ти не ќ е имаше никаква 
власт над мене ако не ти беше дадена оз-
гора; затоа поголем грев има оној кој ме 
предаде на тебе.“

Пилат пак предложил да го ослободи 
Спа   сителот. „А Евре ите викаа: ’Ако го осло-
бодиш овој, не си пријател на цезарот.’“

„А Пилат штом виде дека ништо не по-
мага, туку викот ни цата станува сё поголема, 
зеде вода и си ги изми рацете пред народот 

и рече: ’Невин сум за 
крвта на овој Правед
ник! Мислете му вие!’“ Во 
страв и самоосуда, Пилат 
го набљудувал Исуса. 

Среде широкото море издигнати лица, 
единствено него вото лице било мирно. Око-
  лу неговата глава како да блеско тела блага 
светлина. Пилат во своето срце рекол: Тој е 
Бог. Обраќ ајќ и му се на мноштвото, изјавил: 
Јас сум чист од него вата крв. Земете го вие 
и распнете го.

Пилат копнеел да го ослободи Исуса. Ме-
ѓ утоа, увидел дека тоа не може да го сто  ри 
и да ја сочува својата положба и чест. По-
бргу избрал да жртвува еден невин живот 
отколку да ја загуби својата световна моќ .

Спро-
тивноста му збо-

рувала на секој на бљу ду-
вач. Некои од присутните плачеле. До-

дека го гледале Исуса, нивните срца биле 
исполнети со сочувство. Дури и свеш тени
ците и поглаварите биле осведочени дека 
навистина е она што го тврдел за себе.

Пилат бил вџашен... Повторно отишол во 
судската сала и го прашал Исуса: „Од каде 
си?“ Но Исус не му одговорил. „Мене ли не 
ми одговараш? Не знаеш ли дека имам власт 

Народот викал како 
во лудило: „распни 
го, распни го!“

ГоЛГота

„кога дојдоа на местото 
наречено Черепница,
таму го рас  пнаа него.“

„За да го освети народот со 
својата крв“, Христос „настра да надвор од 
градската порта“ (Евреите 13,12). Поради 
прекр шувањето на Божјиот закон, Адам и 
Ева морале да го напуш тат Едем. Нашата 
Замена, Христос, требало да страда надвор 
од меѓ ите на Ерусалим. Тој умрел надвор од 
градските капии, на местото на кое се погу-
бувани злосторниците и убиј ците. Следните 

зборо-
ви имаат полно 

значење: „Христос 
нё откупи од про-
клетството на зако-
нот, откако стана 
про клет ство за нас“ 
(Галатите 3,13).

Од судницата до 
Голгота Исуса го следе-

ло големо мнош тво. Веста за неговата пре-
суда се раширила низ цел Еруса лим и луѓ е-
то од сите општествени слоеви и положби 
во групи се слевале кон местото на распну-
вањето. Свештениците и погла варите се об-
врзале ветувајќ и дека нема да ги малтрети-
раат Христовите следбеници ако Тој им биде 
предаден, па ученици  те и верните од градот 
и од околината му се придру жиле на мно-
штвото што го следело Спасителот.

кога Исус поминал низ капијата на Пила-
товиот двор, крс  тот што бил приготвен за 
Варава е положен врз неговите ра нети и кр-
вави плеќ и. Заедно со Исуса требало да би-
дат погу бе  ни двајца другари на Варава, па 
и врз нив се положени крс тови. За слабиот 
и премален Спасител овој товар бил пре-
многу тежок. Од пасхалната вечера со свои-
те ученици ништо ниту јадел ниту пиел. Бил 

„Светлината дојде во светот, 
а луѓето ја засакаа темнината 
повеќе од светлината, зашто 
делата им беа зли.“  
(Јован 3,19)

За триесет сребреници, 
колку што изнесувала 
цената за еден роб, Јуда 
го предал Христа!

изложен на претсмртни маки борејќ и се со 
сатанските сили во Гетсиманската градина. 
Ја поднел бол ката на пре-
давството и ги видел уче-
ниците како го напуштаат 
и бегаат. Бил воден кај Ана, 
потоа кај кајафа а после кај 
Пи ла та. Од Пилата бил ис-
пратен кај Ирода, а по тоа 
вратен кај Пилата.

Постојано поднесувал 
навреди и исмевања; два-
пати бил шибан - цела таа 
ноќ  се ределе сцени со 
таква природа што до крајни граници ја ис-
кушавале човековата душа. Христос не по-
пуштил. Не изговорил ниту еден збор што не 
би бил на слава на Бога. Во текот на целокуп-
ната срамна судска фарса се држел реши-
телно и достоинствено. Но, по второто ши-
бање, кога врз него е положен крст, човеч-
ката природа не можела повеќ е да издржи. 
Онесвестен паднал под товарот. 

Толпата што го придружувала Спасителот 
ги видела него вите слаби и тетерави чеко-
ри, но не покажала сочувство. Го исмевале 
и го навредувале затоа што не мо-
жел да го носи тој тежок крст. 

Мнозина од мноштво-
то што го придру-
жувало Спа-
сителот до 
Голгота го дочекале со 
радосни фалбоспеви и ма-
фтале со пал мови гранки 
кога свечено јавајќ и на ма-
гаре влегол во Ерусалим. 
Но од многу усни, кои то-
гаш одушевено го славеле, 
зашто тоа го правеле сите, 
сега се разлевал извикот: 
„Распни го, распни!“

кога стигнале на губилиш-
тето, заробениците ги врза-
ле на орудијата за мачење. 

Двајцата разбојници се обидувале да се ис-
тргнат од рацете на оние што ги положу-

вале на крст; но Исус не се 
опирал. 

На Спасителот не му се 
оттргнала ниту една воз-
дишка. Не   го вото лице 
останало мирно и при-
брано, но челото му било 
оросено со крупни капки 
пот. Немало милостива рака 
да ја избрише смртната пот 
од неговото лице, ниту збо-
рови на сочувство и непоко-

леблива преданост што би застанала крај 
неговото човечко срце. Додека војници-
те ја извршувале својата свирепа задача, 
Исус се молел за своите непријатели: „Оче, 
прости им, зашто не знаат што прават!“ Не-
говите мисли пре минувале од сопствените 
страдања на гревовите на него вите мачите-
ли и на страшната одмазда што ќ е ги стигне. 
Никак ва клетва не им упатил на војниците 
кои со него поста пувале грубо. Никаква од-
мазда не повикувал врз свеш тени ците и по-
главарите кои се насладувале остварувајќ и 

ја својата намера. Христос ги сожа-
лувал поради 

Исус се молел за своите џелати:  
„Оче, прости им, зашто не знаат што 
прават!“

Исцрпен од 
измачувањата, Исус 
паднал под товарот на 
крстот.

нивното незна ење и 
вина. Благо ја проше-
потил само молитва-
та да им се прости 
„зашто не знаат што 
прават.“

кога би знаеле дека 
го мачат Оној што дошол да го спаси греш-
ниот човечки род од вечна пропаст, би ги 
обзела грижа на совеста и ужас. Меѓ утоа, 
нивното незнаење не ја отстра  нило нивната 
вина, зашто имале предимство да го за поз-
наат и да го прифатат Исуса како свој Спа-
сител. Некои од нив еден ден ќ е го увидат 
својот грев, ќ е се покаат и ќ е се преобратат. 
Некои со својата окоравеност оневозможи-
ле Христовата молитва за нив да биде при-
мена. Сепак, и покрај сето тоа, Божјиот план 
ја постигнал својата цел. Исус стекнал 
право да стане застапник на луѓ ето пред 
Божјето лице.

кога Исуса го приковале, силни луѓ е го 
подигнале крстот и со голема сила го всади-
ле на местото што било приготвено за тоа 
порано. Тоа кај Божјиот Син предизвикало 

Во Христовите стра-
дања на крстот се ис-
полнило пророш тво-
то. Со векови пред 

рас      пнувањето, Спаси-
телот преткажал ка   ко ќ е се 

постапува со не го. Рекол: „Глутница 
од кучиња ме опколи, толпа злодејци 
ме сардисаа: рацете и нозете ми ги пробо-
доа. коските можам да си ги избројам, а 
луѓ ето ѕурат во мене и злобно ме гледаат. 
Алиштата мои меѓ у себе ги делат, за моја-
та облека ждрепка фрлаат“ (Псалм 22,16-18). 

Исусовите непријатели го излевале сво-
јот гнев врз него до   дека висел на крстот. 
Свеш   тениците, поглаварите и зако ниците 
му се придружиле на џганот подбивајќ и му 
се на Спаси телот кој умирал. „Ако си Божји 
Син“, си велеле тие, „слези од крстот.“... Хрис-
тос можел да слезе од крстот, но затоа што 
не сакал да се спаси, грешникот има надеж 
дека гревот ќ е му биде простен.

Славниот Господ сега умира како откуп за 
човечкиот род. Положувајќ и го својот ска-
поцен живот, Христос не добил поддршка 

неискаж ливи болки. Тогаш на крстот над 
Ису совата глава Пилат ста вил натпис на ев-
рејски, грчки и латински. Тој гласел: „Исус 
Назареќ анец, цар еврејски.“ Овој натпис ги 
разлутил Евреите. Во Пилатовата судница 
викале: „Распни го!“ „Ние немаме друг цар, 
освен цезарот“ (Јован 19,15). Изјавиле дека 
секој што признава некој друг цар е предав-
ник. Пилат го напишал чувството што му го 
изразиле. Не е спомнат никаков престап, ос-
вен дека Исус е еврејски цар.

со победоносна радост. Сите ги притиска-
ла тешка темнина. Него не го оптоварувал 
страв пред смртта. Неговото неис кажливо 
душевно страдање не го предизвикале бол-
ката и срамот на крстот. Христос бил кнез на 
оние што страдаат, но неговите страдања 
произлегувале од свеста за опачноста на 
гревот, сознанието дека човекот со своја-
та тесна врска со злото станал слеп за не-
говата стравотија. Христос видел кол
ку е цврс то упориштето на гревот 

ните 
маки што 
го кршеле неговото тело и 
неискажливата болка што ја испол нувала 
неговата душа затоа што Отецот го скрил 
своето лице - јасно зборува објавувајќ и му 
на секое дете на човечкото семеј ство: За 
тебе Божјиот Син се согласил да го носи тој 
товар на вината; поради тебе го раскопал 
царството на смртта и ја отворил вра
тата на рајот.

Одненадеж темнината се повлекла од 
крс тот и Исус со јасен глас, сличен на труба, 

кој како да се одгласувал од 
сè што е создадено, извик-
нал: „Се сврши!“ „Оче, во 
твои ра це го предавам мојот 
дух.“ крстот го опкружила 
светлина, а лицето на Спаси-
телот го огреала слава како 
Сонце. Ја приклонил главата 
на градите и умрел.

Среде ужасниот мрак, 
при   видно напуштен од Бога, 
Хрис тос ја испил до дно
ча  шата на човеч      ката 
болка.

во човечко то срце и кол-
ку малку има такви кои 
се готови да се одвојат 
од неговата сила. Зна-
ел дека без Божја по-
мош човечкиот род 
мора да загине и ви-
дел мноштво како 
гинат и покрај изо-
билната помош.

Вџашени, ангелите 
биле очевидци на ужас-
ната агонија на Спасите-
лот. Небесните војски го за-
солниле своето лице од страш-
ната сцена. Мртвата природа го изра-
зила своето сочув ство кон навредениот Тво-
рец кој умирал. Сонцето го засолни   ло својот 
поглед од оваа страшна сцена. Неговите сјај-
  ни зраци ја осветлувале земјата на пладне, 
а наеднаш потоа како да ис чезнале. крстот 
го обвила потполна темнина како мрто веч-
ки покрив. „Сета земја ја покри темнина до 
девет часот.“ Немало никакво затемнување 
или некоја друга при чина за оваа тем нина 
толку длабока како полноќ  кога нема месе-
чина и ѕвезди. Тоа било натприродно сведо-
штво што го дал Бог за да ја утврди верата 
на идните поколенија.

Безгрешниот Божји Син висел на крст. Не-
говото тело било обезобра-
зено од камшикувањето; тие 
раце, што толку често биле 
подадени да благословат, 
сега се приковани на дрво; 
тие нозе, толку неуморни во 
службата на љубовта, се при-
      ковани на дрво; царската 
глава е ранета со круна од 
трње; од треперливите усни 
се оттргнувал извик на бол-
ка. Сè што претрпел - капки-
те крв што течеле од негова-
та глава, од не го вите раце и 
од неговите нозе, претсмрт-

„За нашите престапи беше прободен, сотрен, за нашите беззаконија. Казната за 
нашиот мир падна врз Него, преку Неговите рани ние се исцеливме.“ (Исаија 53,5)

Дури и незнабожечкиот 
капетан на римската војска 
потврдил: „Навистина, Овој 
беше Божји Син!“

восКРЕсЕниЕто
„Следниот ден, по денот за подготовка, 

првосвештениците и фарисеите се собраа 
кај Пилата и му рекоа: ’Господару, се сетив -
ме дека оној измамник, уште додека беше 
жив рече: ’Ќе воскреснам по три дни.’ Затоа, 
заповедај да биде чуван гробот до третиот 
ден за да не дојдат неговите ученици и да го 
укра дат, па да му кажат на народот: ’Воскрес-
на од мртвите’, та послед ната измама да би-
де полоша од првата. А Пилат им рече: ’Еве 
ви стража. Појдете и чувајте го како што зна-
ете’“ (Матеј 27,62-65).

Свештениците дале упатства за обезбе-
дување на гробот. Пред отворот е поставен 
голем камен...

Ноќ та на првиот ден од седмицата поле-
ка поминувала. Настапил најмрачниот миг 
што му претходи на осамнувањето. Христос 
сè уште бил заробеник во својот тесен гроб. 
Големиот камен бил на сво-
ето место, римскиот печат 
нескршен, рим ските чу-
вари стоеле на стража...

„Наеднаш земјата 
се затресе 

силно, зашто слезе Господен ангел од не-
бото.“ Облечен во сето Божје оружје, од не-
бесните дворови излегол ангел. Пред него 
оделе и му го осветлувале патот сјајни зраци 
на Божјата слава. „Лицето му светеше како 
мол ња, а облеката му беше бела како снег. 
Од страв пред него стражарите се препла-
шија и паднаа како мртви.“

А сега, свештеници и поглавари, каде е 
силата на вашата стража? Храбрите војни-
ци, кои никогаш не се плашеле од човечка 
сила, сега биле заробени без меч и копје. Ли-
цето што го гледале сега не е лице на некој 
смртен борец, туку лице  то на најмоќ ниот во 
Господовата војска. Овој весник ја заземал 
положбата од која паднал сатаната. Тој е 
оној што го објавил Христовото раѓ ање на 
витлеемските ритчиња. При него  вото при-
ближување земјата се тресе, војските на 
темни ната бегаат и додека тој го трга каме-
нот, се чини како небото да се симнало на 
земјата. Војниците го гледаат како го отстра-
нува каменот ка  ко некое каменче и го слу-
шаат како извик- нува: „Сине Бож   ји, те 
вика твојот Отец, стани!“ Го гледа-
ат Ису са ка- ко излегува од гробот 

и ја слушаат неговата 
објава над разур-

натиот 
г р о б : 

„Јас сум 
вос кре се -

ние и живот!“ 
Додека излегу-

ва во величест-
во и слава, ангел-

ските војс ки дла-
боко се по  кло ну-
ваат пред От ку пи-
те лот и го по  -
здра   вуваат со 

добредојде со 
песна и фал-

ба.

„Јас Сум Првиот и Последниот и 
Живиот, и умрев, и ете, Жив Сум 
во сите векови. Амин! И ги имам 
клучевите на подземјето и смртта“ 
(Откровение 1,18)

Христос излегол од гробот прославен до-
дека го набљу ду вале римските стражари. 
Нивните очи биле приковани за ли цето на 
Оној кого неодамна го исмевале и на кого 
му се под бивале. Во ова прославено Суш-
тество го набљудувале Заро  беникот што го 
виделе во судската сала, на кого му ис плеле 
трнов венец. Тоа бил Оној кој без опирање 
стоел пред Пилата и Ирода, Оној чиешто 
тело било измачено со свирепо шибање. Тоа 
бил Оној кој е прикован на крст и пред кого 
свештениците и поглаварите, полни со са-
мозадоволство, маф тале со главата велејќ и: 
„Спасува други, а самиот себе не може да се 
спаси“...

...Лицата на свештениците биле 
како лица на мртовци. ка јафа се обидел да 
зборува. Усните му се движеле, но 
не изус   тиле ниту еден збор. Војни-
ците се приготвувале да ја напуш-
тат судницата, кога еден глас ги 
запрел. кајафа најпосле успеал да 
проговори. Чекајте, чекајте - рекол. 
Немојте никому да му зборувате за 
она што сте го виделе.

Тогаш на војниците им е речено 
да шират лажен извеш тај. „кажете“, 
велеле свештениците, „дојдоа не-
говите ученици ноќ е и го украдоа 
додека ние спиевме.“ Овде свеш-
тениците се измамиле. како можат војници-
те да кажат дека учениците го украле тело-
то додека спиеле? кога би спиеле, како би 
мо же ле да го знаат тоа? А кога би се докажа-
ла кражбата на Христо вото тело, зар свеш-
тениците не би биле први што би ги осуди-
ле? Или, ако стражата спиела крај гробот, 
зар свеш тениците не би биле први да ги об-
винат кај Пилата?...

Христос за верниците е воскресение и 
живот. Во нашиот Спасител е обновен живо-
тот што е загубен поради гревот; Тој во себе 
има живот да го оживее оној кого што 
сака. Нему му е дадено правото да дарува 
бесмртност. Животот што го поло жил во чо-

вечка природа, Тој повторно го зема и му го 
дава на човечкиот род. „Јас дојдов“, рекол 

Тој, „за да имаат живот и да 
го имаат во изобилие.“ 

За верникот смртта не 
значи многу. Христос за неа 
збо рува како да има мала 
важност. „Оној што ќ е ја одр-

жи мојата реч, нема да види смрт довека“, 
„нема да вкуси смрт довека.“

За христијанинот смртта е само 
сон, миг на тишина и тем нина. Животот е 
скриен со Христа во Бога и „кога ќ е се јави 
Христос, нашиот живот, тогаш и вие ќ е се ја-
вите со него во слава“ (Јован 8,51.52; коло-
шаните 3,4).

Гласот на крстот „Се сврши“ се чул меѓ у 
мртвите. Тој про дрел низ ѕидовите на гроб-
ниците и ги повикал умрените да станат. 
Така ќ е биде кога од небото ќ е се слушне 
Христо виот глас. Тој глас ќ е продре во гроб-
ниците и ќ е ги отвори могилите и мртвите 
во Христа ќ е воскреснат. 

Иако Исус им кажувал дека на третиот ден 
ќе воскресне, празниот  
гроб ги изненадил  
учениците!

„Зошто плачеш?“
Смртта е  
победена...

„ПаК ЌЕ ДојДаМ!“
Дошло време Христос да се вознесе до 

престолот на Отецот. ка  ко божествен по-
бедник, се приготвувал да се врати во не-

бесните дворови со знаменито-
стите на својата

победа. Пред сво јата 
смрт му изјавил 
на својот Отец: 

„Ја свршив 
рабо тата што 
ми ја даде да 

ја свршам“ 
(Јован 17,4). По 

своето вос кре-
сение извесно 
време останал 

на зем   јата 
за не говите 
уче  ни  ци да 
можат да се 

запозна ат 
со него во 

неговото вос-
креснато и 

про славено 
тело. Сега бил 

готов за разделба. 
Ја докажал 

веродостојноста 
на фактот дека Тој е 

жив Спасител. Неговите 
ученици немаат повеќ е потреба 

да го поврзуваат со гробот. Тие за него 
можат да мислат како за прославен пред 

целата вселена...
Христос престојувал на овој свет триесет 

и три години. Тој од него поднел презир, 
навреди и потсмев; бил отфрлен и распнат. 
Сега, кога се приготвувал да се вознесе на 
својот славен престол - разгледувајќ и ја не-
благодарноста на народот што дошол да 
го спаси - дали ќ е го повлече од нив своето 
сочув  ство и љубов? Дали неговата љубов 

ќ е се сосредоточи на она царство во кое го 
ценат и во кое безгрешните ангели че каат 
да го извршат неговиот налог? Не, него-
вото ветување, дадено на оние што ги сака 
и што ги остава на земјата, гласи: „Јас сум 
со вас во сите дни до крајот на све
тот“ (Матеј 28,20).

кога стигнале на Маслинската гора, Исус 
пошол по патот преку нејзиниот врв кон 
Витанија. Овде застанал, а учениците се 
собрале околу него. Додека ги набљудувал 
со љубов, од него вото лице како да све-
теле зраци на светлина. Не ги осу дувал за 
нивните грешки и промашувања, туку пос-
ледните збо   ро ви што потекле од усните на 
нивниот Господ до нивните уши биле збо-
рови на најдлабока нежност. Со рацете по-
дадени да благо словат и како да ги уве-
рува во својата заштитничка грижа, полека 
се издигнувал меѓ у нив, привлечен кон не-
бото со сила појака од која и да е земна при-
влечна сила. Додека се издиг  нувал, уче-
ниците, проникнати со страхо-
почит, гледале напре-
гајќ и ги очите да 
ја фатат послед-
ната сцена на 
Господа кој 
се вознесу-
вал. Од нив -
ниот поглед 
го засолнил 
славен об-
лак и, до-
дека го при-
фаќ ала ан-
гелска кочија 
слична на об-
лак, до нив до-
пирале зборо-
вите: „Еве, јас сум 
со вас во сите дни 
до кра јот на светот.“ 

Подготвил: Лазар Томовски  |  Издава: АИК „Знаци на времето“, П. фах 215, 1000 Скопје  |  За издавачот: Михајло Гурев

„ПаК ЌЕ ДојДаМ!“
Истовремено до нив допирала најмилна и 
нај радос     на музика на ангелски хор.

Додека учениците сè уште зачудено гле-
дале горе, слуш на ле гласови што звучеле 
како најраскошна музика. Се свртиле и ви-
деле двајца ангели во човечка лика кои 
им прого вориле: „Лу ѓ е Галилејци, зошто 
стои те и гледате во небото? Овој Исус, 
кој од вас се вознесе на небото, ќ е дојде така 
како што го видов те да оди на небото.“...

Христос се вознел на небото во човечка 
лика. Учениците го виделе облакот што го 
прифатил. Истиот Исус кој одел, зборувал 
и се молел со нив, кој кршел леб со нив, кој 
бил со нив во нивните чамци на езерото и 
кој истиот тој ден се мачел со нив искачу-
вајќ и се до врвот на Маслинската гора - ис-
тиот тој Исус сега отишол да го дели прес-
толот со својот Отец. Анге  лите ги 
уверувале дека истиот Оној 
што го виделе како си зами-
нува на небото, исто така 
ќ е дојде повторно како 

што се вознел.  

Тој ќ е дојде „во придружба на облаци и ќ е го 
види секое око“. „Зашто сам Господ ќ е слезе 
од небото, на заповед, со глас на архангел и 
со Божја труба, и мртвите во Христа ќ е вос -
креснат први.“ „кога Синот човечки ќ е дојде 
во својата слава и сите ангели со него, тогаш 
ќ е седне на престолот на славата“ (Открове-
ние 1,7; 1. Солуњаните 4,16; Матеј 25,31). Така 
ќ е се исполни Господовото ветување што 
им го дал на своите ученици: „А кога ќ е оти-
дам и ви приготвам место, пак ќ е дојдам и 
ќ е ве земам кај себе, за да бидете и вие таму 
каде што сум јас“ (Јован 14,3). 

Исус Христос не му припаѓа само на минатото, 
Тој е наша сегашност и 

наша прекрасна иднина 
која како христијани со нетрпение ја 

очекуваме !

